
 

   

Fundargerð     

    
   stjórnarfundar Félagsbústaða 

haldinn miðvikudaginn 8. september 2025 kl. 8:00 á 

skrifstofu félagsins að Þönglabakka 4 
 
 

Mætt: Ellý Alda Þorsteinsdóttir, formaður sem jafnframt stýrði fundi, Hannes 
Frímann Sigurðsson,  Kjartan Magnússon, Ragnheiður Halldórsdóttir,  og Oktavía 
Hrund Guðrúnar Jóns varamaður Magnúsar Davíðs Norðdahl sem er í veikindaleyfi. 
Hannes og Oktavía tóku þátt í fundinum í gegnum „teams“.  

Sigrún Árnadóttir framkvæmdastjóri sat fundinn og ritaði fundargerð. Undir 
dagskrárlið 2. tóku sæti Andrés Ívarsson, sérfræðingur fasteignaviðskipta og 
sviðsstjórarnir Falasteen Abu Libdeh, Kristinn Karel Jóhannsson og Sigurður Halldór 
Örnólfsson. 

1. Fundargerð stjórnarfundar 28. ágúst sl.  
Undirrituð fundargerð lögð fram til kynningar.  
 

2. Fjárhagsáætlun Félagsbústaða 2026-2030 
Fyrir fundinum lágu drög að  fjárhagsáætlun 2026-2030 og lánsfjáráætlun.  
Farið var yfir  drög að fjárhagsáætlun næstu 5 ára, tekjur og gjöld, áætlaðar 
fjárfestingar og lántökuþörf og meginmarkmið starfseminnar.  
Fjárhagsáætlun Félagsbústaða hf. 2026-2030 var samþykkt með 4 atkvæðum, 
Ellýjar Öldu Þorsteinsdóttur, Hannesar Frímanns Sigurðssonar, Ragnheiðar 
Halldórsdóttur og Oktavíu Hrundar Guðrúnar Jóns. Samþykktu framangreind 
einnig lánsfjáráætlun og undirrituðu umboð sem heimilar framkvæmdastjóra að 
standa að sölu skuldabréfa vegna lánsfjáráætlunarinnar.   Kjartan Magnússon sat 
hjá.  
 

3. Önnur mál 
Kjartan Magnússon óskaði eftir því að staða innri endurskoðanda yrði tekin til 
umræðu, en ekki hefur verið ráðinn innri endurskoðandi frá því fráfarandi 
endurskoðandi lét af störfum á síðasta ári. Lagði Kjartan fram eftirfarandi bókun:  
 
„Innri endurskoðandi hefur eftirlit með fjármálum og stjórnarháttum hjá 
Reykjavíkurborg og félögum í meirihlutaeigu hennar, þ.á.m. Félagsbústöðum hf. 
Hann starfar í umboði borgarráðs, á ekki að vera neinum háður í störfum sínum 
og njóta sjálfstæðis gagnvart allri stjórnsýslu borgarinnar og félögum hennar.  

Hátt á annað ár hefur ekki verið starfandi innri endurskoðandi hjá 
Reykjavíkurborg, sem ráðinn er af borgarráði í samræmi við tillögu 
endurskoðunarnefndar til borgarstjórnar. Slík staða er óviðunandi og samræmist 
ekki góðum stjórnarháttum. 

Til að ráða bót á þessu er æskilegt að innri endurskoðandi verði ráðinn sem fyrst 
og að staðið verði að ráðningunni í fullu samræmi við leiðbeiningar um góða 



 

stjórnarhætti fyrirtækja, gefnum út af Viðskiptaráði Íslands, Nasdaq Iceland og 
Samtökum atvinnulífsins, sem stjórn Félagsbústaða hefur skuldbundið sig að 
fylgja.“ 

Málið verður tekið fyrir á næsta fundi stjórnar.  

 
Næsti stjórnarfundur verður haldinn 18. september nk. kl. 16:00  

Fleira var ekki gert. Fundi slitið kl. 09:25. 

 

 

Ellý Alda Þorsteinsdóttir  Hannes Frímann Sigurðsson  Kjartan Magnússon   

 

 
Oktavía Hrund Guðrúnar Jóns Ragnheiður Halldórsdóttir 

